
A.L. 130 tal-2011

ATT DWAR L-IMPIEGI U R-RELAZZJONIJIET 
INDUSTRIJALI 

(KAP. 452)

Regolamenti ta’ l-2011 li jemendaw ir-Regolamenti dwar
il-Ħarsien tal-Maternità (Impieg)

BIS-SAĦĦA tas-setgħat mogħtija bl-artikoli 10 u 48 (2) tal-
Att dwar l-Impiegi u r-Relazzjonijiet Industrijali, il-Prim Ministru 
għamel dawn ir-regolamenti li ġejjin- 

1.  It-titolu ta’ dawn ir-regolamenti huwa Regolamenti ta’ 
l-2011 li jemendaw ir-Regolamenti dwar il-Ħarsien tal-Maternità 
(Impieg) u għandhom jinqraw u jinftiehmu ħaġa waħda mar-
Regolamenti ta’ l-2003 dwar il-Ħarsien tal-Maternità (Impieg), 
hawn iżjed ’il quddiem imsejħin “ir-regolamenti prinċipali”. 

2.  Fis-subregolament (1) tar-regolament 2 tar-regolamenti 
prinċipali, minflok it-tifsira  “impjegata tqila” għandu jidħol dan li 
ġej:

“ “impjegata tqila” tfisser impjegata li tgħarraf 
lill-prinċipal tagħha bil-miktub bit-tqala tagħha u li 
sussegwentement, fi żmien ħmistax-il ġurnata, tgħarraf 
formalment lill-prinċipal bit-tqala tagħha u bid-data tat-twelid 
mistennija permezz ta’ ċertifikat maħrug minn tabib jew qabla 
reġistrati;”.

3.  Minflok is-subregolament (5) tar-regolament 3 tar-
regolamenti prinċipali għandu jidħol dan li ġej:

“(5)  Tul il-leave speċjali tal-maternità msemmi fis-
subregolament (4), il-prinċipal għandu jħallas lill-impjegata, 
għall-perjodu kollu neċessarju biex iħares is-sigurtà jew is-
saħħa tagħha, allowance speċjali ekwivalenti għar-rata ta’ 
benefiċċju tal-mard pagabbli skond  l-Att dwar is-Sigurtà 
Soċjali.

Titolu.

A.L. 439 tal-2003.

2 tar-regolamenti 

3 tar-regolamenti 

Iżda l-impjegata għandha tibqa’ intitolata, meta jintemm il-
leave speċjali tal-maternità, għall-benefiċċji kollha li jistgħu jkunu 
intitolati għalihom impjegati oħra ta’ l-istess klassi jew kategorija 
ta’ impieg f’dak il-post tax-xogħol.”.  

4.  Ir-regolament 12 tar-regolamenti prinċipali għandu jiġi 
emendat kif ġej:-

(a)  fis-subregolament (1) tiegħu, minflok il-kliem “din 
l-impjegata tinnotifika formalment lill-prinċipal bit-tqala 
tagħha” għandu jidhol il-kliem “dik l-impjegata tgħarraf lill-
prinċipal, permezz ta’ ċertifikat maħrug minn tabib jew qabla 
reġistrati, bit-tqala tagħha”; u 

(b)  minflok is-subregolament (2) tiegħu għandu jidħol 
dan li ġej: 

“(2)  Id-disposizzjonijiet tas-subregolament (1) 
huma mingħajr preġudizzju u m’għandhomx japplikaw 
għal każijiet li jaqgħu taħt l-artikolu 36 (4) u (14) ta’ 
l-Att.”.

5.  Minnufih wara r-regolament 12 tar-regolamenti prinċipali, 
għandu jidħol dan ir-regolament ġdid li ġej:

12A.  Fil-każ ta’ impjegata li hija tqila jew li 
għadha kemm welldet jew li qed tradda u li tkun fil-
perjodu ta’ prova, id-disposizzjonijiet li ġejjin għandhom 
ikollhom effett u għandhom jipprevalu f’każ ta’ kunflitt 
ma’ xi rekwiżit speċifiku li jirregola l-perjodu ta’ prova 
fl-Att:

(a)  fil-każ ta’ impjegata tqila li tkun fil-
perjodu ta’ prova tagħha, jekk il-perjodu ta’ prova 
ma ġiex eżawrit fid-data ta’ meta l-impjegata tqila 
tkun ser tibda il-leave tal-maternità, il-perjodu ta’ 
prova għandu jitqies li ġie awtomatikament sospiż 
fil-bidu tal-leave tal-maternità għall-perjodu kollu 
tal-leave tal-maternità u għal kull perjodu ta’ 
inkapaċità għax-xogħol minħabba xi kondizzjoni 
patoloġika li tinqala’ mill-ħlas fil-ħames ġimgħat 
wara t-tmiem tal-leave tal-maternità kif imsemmi 
fl-artikolu 36 (17) tal-Att, u kull perjodu ta’ prova li 
jifdal għandu jkompli jiddekorri mar-ritorn tagħha 
għax-xogħol wara t-tmiem tal-leave tal-maternità 

Jemenda r-regolament 
12 tar-regolamenti 

Iżid ir-regolament 
12A ġdid mar-

jew mill-perjodu ta’ inkapaċità għax-xogħol wara 
t-tmiem tal-leave imsemmi, skond kif ikun il-każ; 

(b)  fil-każ ta’ impjegata tqila jew impjegata 
li għadha kif welldet jew li qed tradda’  tingħata 
leave tal-maternità speċjali qabel  il-perjodu ta’ 
prova jiġi eżawrit, il-perjodu  ta’ prova għandu jiġi 
kunsidrat li ġie awtomatikament sospiż għat-tul 
tal-leave tal-maternità speċjali u għandu, bla ħsara 
għall-paragrafu (a) preċedenti, jibda jiddekorri biss 
mar-ritorn tagħha għax-xogħol; 

(ċ)  minkejja l-artikolu 36 (2) tal-Att, fil-
każ ta’ impjegata tqila li tkun fil-perjodu ta’ prova, 
jekk il-prinċipal jiddeċiedi li jkeċċi impjegata 
tqila waqt il-perjodu ta’ prova, il-prinċipal għandu 
jkun marbut li jagħti ir-raġuni jew raġunijiet 
għat-tkeċċija tal-impjegata bil-miktub fil-ħin tat-
tkeċċija biex jiġġustifika illi t-tkeċċija mhijiex 
relatata mal-kondizzjoni tal-impjegata. Jekk 
il-prinċipal jonqos milli jagħti raġunijiet bil-
miktub għat-tkeċċija fil-ħin tat-tkeċċija jew jekk 
l-impjegata tikkunsidra li xi raġuni mogħtija mill-
prinċipal mhijiex ġustifikata, u li hija tikkunsidra 
t-tkeċċija bħala waħda inġusta, l-impjegata tista’ 
tippreżenta ilment ta’ allegata tkeċċija inġusta 
quddiem it-Tribunal Industrijali fi żmien erba’ 
xhur mid-data tat-tkeċċija. F’xi proċeduri, fejn 
l-impjegata tistabbilixxi quddiem it-Tribunal 
fatti li minnhom wieħed jista’ jippresumi li kien 
hemm diskriminazzjoni diretta jew indiretta 
relatata mal-kundizzjoni tagħha, il-konvenut irid 
jipprova li t-tkeċċija kienet ibbażata fuq raġuni 
ġusta u suffiċjenti u fin-nuqqas ta’ dik  il-prova 
min-naħa tal-konvenut, it-Tribunal għandu jilqa’ 
l-ilment. Barra minn dan, jekk il-prinċipal jonqos 
li jagħti r-raġuni jew ir-raġunijiet għat-tkeċċija tal-
impjegata bil-miktub fil-ħin tat-tkeċċija, dan in-
nuqqas għandu jiġi kunsidrat mit-Tribunal bħala 
inferenza illi t-tkeċċija kienet fil-fatt relatata mal-
kondizzjoni tal-impjegata.”.


